
AVTOSANOAT KORXONALARI 
MARKЕTING STRATЕGIYASINI 
TAKOMILLASHTIRISH 
YO‘LLARI

Annotatsiya: Maqolada avtosanoat korxonalarida marketing strategiyalarini takomillashtirishning tashkiliy asoslari yo ri-
tilgan. Avtosanoat korxonasi yoki uning bo‘linmasi marketing samaradorligi faoliyat yo‘nalishining 5 ta asosiy tashkiliy 
qismlari tahlil qilingan. Avtosanoat korxonalarida bozor sharoitini o‘rganishning matematik modellaridan foydalanishning 
ahamiyatiga e’tibor qaratilgan.

Kalit so‘zlar: Korxona, avtosanoat, raqobatg, potensial, imkoniyat, foyda olish, ehtiyoj, natija, aholi, strategiya, mahsulot, 
ishbilarmonlik, tashkiliy asos, sherik, qo‘shma faoliyat.
Аннотация: В статье описаны организационные основы совершенствования маркетинговой стратегии в автомо-
бильной отрасли. Объяснены 5 основных организационных частей маркетинговой эффективности автомобильной 
промышленности или ее подразделения. Акцент сделан на важности использования математических моделей 
для изучения рыночной конъюнктуры в автомобильной промышленности.

Ключевые слова: Предприятие, автопром, конкуренция, потенциал, возможность, прибыль, потребность, 
результат, население, стратегия, продукт, бизнес, организационная основа, партнер, совместная деятельность.
Abstract: The article describes the organizational framework for improving marketing strategies in the automotive industry. 
The 5 main organizational parts of the marketing efficiency of the automotive industry or its division are explained. 
Emphasis is placed on the importance of using mathematical models to study market conditions in the automotive industry.

Key words: Enterprise, auto industry, competition, potential, opportunity, profit, need, result, population, strategy, product, 
business, organizational basis, partner, joint activity.

K I R I S H
Mamlakatimiz avtosanoatida marketing tizimlaridan qaysi birini qo‘llash, bunda avtosanoat korxonasi-

ning xususiyatlarini qanday tartibda e’tiborga olish lozimligi avtosanoat korxonalari marketing strategiyasida 
o‘z ifodasini topadi. Marketing strategiyasini shakllantirish jarayonida mavjud muammoga to‘liq javob topish 
murakkab va u bir qancha omillarga bog‘liq bo‘lib, ushbu aloqadorlik korxonalarning iqtisodiy-moliyaviy holati, 
shakllanayotgan bozor kon’yunkturasi, ishlab chiqarilayotgan mahsulot turi, raqobat va korxonaning bozor 
talablari o‘zgarishiga mos ravishda mahsulotni takomillashtirish jarayoniga bog‘liqdir. 

Qo‘ng‘irotboy Avezimbetovich Sharipov
O‘zbekiston Respublikasi
Oliy ta’lim, fan va innovatsiyalar vaziri

Zayniddinova Umida Djalolovna 
TDIU dotsenti

Marketing strategiyasini amalga oshirishning murakkab shakllari turli sabablarga ko‘ra korxonalarning 
mavjud bozor sharoitlariga moslasha olmasligi yoki bozordagi o‘rnini yo‘qotishi bilan bog‘liq jarayonlarda 
qo‘llaniladi.

Marketing tizimida ko‘p strategiyalar mavjud bo‘lib, avtosanoat korxonlarida marketing maqsadlariga 
erishish umumiy talablarga javob beruvchi bozor va mahsulot turini tanlash imkoniyatini beradi. Bu strategi-
yaning tashkiliy asoslari quyidagilardan iborat: 

– tashkiliy tuzilmani takomillashtirish;
– ishbilarmonlikni oshirish (yangi bozorga kirish, eski bozorga yangi mahsulotlarni kiritish, bozor yangi-

liklariga asosan bozorning yangi segmentlarini shakllantirish);
– zarar keltiruvchi tovarlar ishlab chiqarishni qisqartirish (ayrim bozorlardan chiqib ketish va kuchlarni 

istiqbolli bozorlar uchun jamlash);
– xorijiy sherik bilan qo‘shma faoliyat yo‘nalishlarini shakllantirish kabilar. 
Avtosanoat korxonalari marketing strategiyasining tashkiliy asoslari bozor sharoitlariga qarab uzoq 

yoki qisqa muddatli yo‘nalishlar doirasida takomillashtirib boriladi. Avtosanoat korxonalarida bozor sharoitini 
o‘rganishning matematik modellaridan foydalangan holda yoki strategiyani o‘yin nazariyasi nuqtayi nazaridan 
o‘rganib, ularni “mini-max” (risklardan qat’iy nazar maksimal maqsadga muvofiqlik), “max-min” (maqsadga 
muvofiqligidan qat’iy nazar minimal xavf) yoki ularning kombinatsiyasi tanlanadi. Bunday jarayonda quyidagi 
holatlar muhim ahamiyatga ega: 

- avtosanoat korxonasi faoliyat yurituvchi (yoki faoliyat yuritishni kutayotgan) bozorlarni segmentatsiyalash 
turli bozorlarda segmentlar odatda reklama, mahsulotni ilgari surish va boshqa marketing faoliyatiga bir xil 
munosabat bilan ajralib turishi uchun;

- optimal segmentni tanlash tizimi avtosanoat korxonasining eng to‘liq yetakchilik bilan ta’minlash aso-
sida amalga oshirilishi kerak (yetarli quvvat, qulay istiqbollar, minimal yoki hatto nol darajadagi raqobat muhiti, 
qondirilmagan ehtiyojlar darajasi);

- yangi mahsulot bilan bozorga kirish usuli, mahsulotning iste’mol xususiyatlariga ega sig‘imga to‘liq mos 
kelishi, korxonaning iste’mol bozoridagi obro‘si, shuningdek, mahsulotga talab ko‘lami;

- yangi mahsulotning bozorga chiqish davomiyligi ta’minlashda noqulay bozor sharoitlarini hisobga olish. 
Avtosanoat korxonasi yoki uning bo‘linmasi marketing samaradorligi faoliyat yo‘nalishining quyidagi 5 ta 

asosiy tashkiliy qismlariga bog‘liq:
- xaridorlarga e’tibor qaratish; 
- marketing integratsiyasi; 
- ma’lumotlarning qayta ishlanganlik va o‘zlashtirilganlik darajasi; 
- strategik yo‘naltirganlik;
- tezkor samaradorlik. 
Avtosanoat korxonalari marketing strategiyasini takomillashtirishda Yaponiya avtosanoat korxonalari mus-

tahkam mavqega ega bo‘lib, ushbu davlat avtosanoati korxonalarining marketing platformasi yangi bozorlarda 
o‘ziga xos muhim o‘rin tutadi. Mazkur mamlakat avtosanoati korxonalari milliy ishlab chiqarishi bo‘lmagan mam-
lakatlarning bozorlarida mustahkam o‘ringa ega bo‘lish va keyinchalik to‘plangan tajribadan foydalanib, o‘zla-
rini boshqa mamlakatlar bozorlarida sinab ko‘rish («lazer nurlari») strategiyasidan foydalanadilar. Ma salan, 
Yaponiya birgina G‘arbiy Yevropa mamlakatlari bozorlariga o‘z avtomobillari bilan kirib borish uchun, dastlab bir 
necha yillar davomida faqat Finlyandiya, Norvegiya, Daniya va Irlandiyada ish olib borgan. Korxonalar ushbu 
davlatlarda yuqori obro‘ga ega bo‘lganidan so‘ng, ular Belgiya, Gollandiya, Shveysariya, Shvetsiya va Avstriya 
da yanada murakkab bozorlarga kirib borgan. 

Yaponiya avtosanoati faoliyatiga xos juda uzoq muddatga mo‘ljallangan izchillik diqqatga sazovor bo‘lib, 
eng ommaviy, arzon avtomobillarni shunga mos ravishda, uncha katta bo‘lmagan xaridorlar ehtiyojlarini qondi-
rishga egalik orqali muhim hisoblanadi.

A D A B I Y O T L A R  T A H L I L I
Marketing tizimi samaradorligini oshirish, uning faoliyat yo‘nalishlarini takomillashtirish, sanoat korxonala-

rining bozor faoliyatini qo‘llab-quvvatlash doirasidagi keng ko‘lamli ilmiy tadqiqotlar xorijlik iqtisodchi olimla-
ridan A. Bankin, G. Bekvit, S.N.Berdishev, S. Bojuk, M. Gorshteyn, A. Karasev, R.Fatxuddinov, G.Xarding, 
 V.Shkardun tomonidan amalga oshirilgan1.  

1 Банкин А. Контент-маркенинг для роста продаж. – СПб: Питер, 2017. 272 с., Г. Беквит. Четыре ключа к маркетингу услуг. – 
М.: Альпина Паблишер, 2017. 252 с., С.Н. Бердышев. Секреты эффективной интернет-рекламы. Практическое пособие. 
– М.: Дашков и К, 2018. 120 с., С. Божук Маркетинговые исследования. Учебник. – М.: Юрайт, 2017. 280 с., М. Горштейн. 
Современный маркетинг. – М.: Дашков и Ко, 2017. 404 с., А.Карасев. Маркетинговые исследования и ситуационный анализ. 
Учебник и практикум для прикладного бакалавриата. – М.: Юрайт, 2017. 315 с. Фатхуддинов Р.А. Стратегический маркетинг: 

Mamlakatimizda sanoat korxonalarining bozor faoliyatini tadqiq etish, sanoat korxonalarining mar-
keting strategiyasini shakllantirish va tizimlashtirishga oid ilmiy tadqiqot ishlari  iqtisodchi olimlardan  
Sh.Ergashxodjayeva, U.Sharifxo‘jayev, M.Ikramov, L.T.Abduxalilova, N.M.Nabiyeva, S.A.Salimov, T.A.Akramov,  
G.B.Muminova2 va boshqalar tomonidan amalga oshirilgan.  

Yuqoridagi tadqiqot ishlarining asosiy maqsadi sanoat korxonalari marketingning strategiyasini shakllan-
tirish orqali korxonalarning faoliyat samaradorligini oshirishga bag‘ishlangan bo‘lib, marketing strategiyasining 
korxona raqobat ustunligi, iste’molchi va raqobatchilar yo‘nalishiga bog‘liqligi tizimli tartibda tadqiq etilgan. 
Ammo sanoat korxonalari, xususan, avtosanoat faoliyatida xalqaro raqobat va milliy ishlab chiqarishning o‘rnini 
hisobga olgan holda korxonalar marketing strategiyasini takomillash-tirish jarayoni mustaqil tadqiqot obyekti 
sifatida o‘rganilmagan.

O‘zbekiston Respublikasi Prezidentining 2019-yil 18-iyuldagi “O‘zbekiston Respublikasi avtomobil sanoa-
tini jadal rivojlantirishga oid qo‘shimcha chora-tadbirlar to‘g‘risida”gi PQ–4397-sonli qarori va uning amaliy 
ijrosi, avtomobil sanoatini jadal rivojlantirish va uning investitsiyaviy jozibadorligini oshirishni ta’minlash, ilg‘or 
xalqaro tajriba asosida zamonaviy bozor mexanizmlari va boshqaruv usullarini joriy qilish orqali avtosanoat 
korxonalarining bozor faolligini oshirishga ijobiy ta’sir ko‘rsatadi. 

T A D Q I Q O T  M Е T O D O L O G I YA S I
Tadqiqotni amalga oshirish jarayonida mamlakatimiz avtosanoatida marketing tizimlari samaradorligini 

oshirish mexanizmini takomillashtirishga oid nazariy-amaliy bilimlarning shakllanish bosqichlarini tadqiqot 
qilish jarayo nida tizimli tahlil, induksiya-deduksiya, kompleks baholash, guruhlash, mantiqiy va taqqoslama 
tahlil qilish kabi usullardan foydalanilgan.

T A H L I L  V A  N A T I J A D O R L I K
Zamonaviy marketing tizimida katta yutuqlarga ega avtosanoat korxonalari marketing strategiyasi asosini

ilmiy-texnik sohadagi yangiliklar va raqobatchilardan ustun bo‘lish jarayonidagi izchilliklar tashkil etadi. 
Ammo avtosanoat korxonasi strukturasining to‘liq standartlashishi va unifikatsiyalashishi marketing

strategiyasining doimiy maqsadiga muvofiq bo‘lavermaydi. Strategiyani ishlab chiqish uchun qo‘llaniluvchi 
namunaviy ko‘rsatkichlar tizimiga quyidagilarni kiritish mumkin:

- ko‘zda tutilayotgan avtomobil bozori ulushi; 
- yengil avtomobillar differensiatsiyasi, bozor ulushi va maqsadli bozor tavsifnomasi va prognozini hisobga 

olgan holda uni chiqarish hajmi;
- prognoz qilinayotgan foyda va uning oshish sur’ati; 
- moliyaviy xarajatlarning tuzilishi (yengil avtomobillarni ishlab chiqarishni rivojlantirish, moddiy-texnika 

ta’minoti, sotish va uni rag‘batlantirish, reklama, servis xizmatlari);
- bitta avtomobil uchun ishlab chiqarish xarajatlarini hisoblash;
- foydani aniqlash (yalpi, sof, har bir mahsulot sotuvidan tushgan foyda); 
- avtomobillarni sotish samaradorligini baholash; 
- ishlab chiqarish rentabelligi va boshqa ko‘rsatkichlarni baholash. 
Marketing kompleksi mahsulot yoki ishlab chiqarish bo‘limi bo‘yicha marketing dasturining tarkibiy qismi 

sifatida o‘rganilishi mumkin, shuningdek, kompaniyaning bozor siyosatini asosiy yo‘nalishi bo‘yicha asoslangan 
qaror ishlab chiqish maqsadi hisoblangan marketing dasturining alohida turi sifatida o‘rganilishi mumkin. Xuddi 
shunday dasturning namunaviy tuzilishi qo‘yidagi bo‘limlardan iborat: 

- maqsadli bozor (segment)ning rivojlanishini prognozlash; 
- maqsadli bozorga nisbatan firmaning umumiy strategiyasi; 
- tovar siyosati; 
- kommunikatsiya siyosati; 
- sotish siyosati; 
- narx siyosati; 
- marketing kompleksini amalga oshirish uchun xarajatlarni moliyalashtirish manbalari va budjet; 
- dasturning amalga oshirilishini nazoart qilish.
“GM Uzbekistan” YOAJ marketing strategiyasini ishlab chiqishda keltirilayotgan quyidagi tavsiyalarni 

hisobga olish maqsadga muvofiq: 
1. Strategiyani, “Bozor rivojlanishini prognozlash” bo‘limida shunday tavsiyanomalar beriladi, ya’ni: 

Учебник для вузов, 5-е издание. – СПб.: Питер, 2008. – 368 с.; Хардинг Г. Маркетинг промышленных товаров. / Пер. с англ. – 
М.: Сирин, 2002. 272 с.; Шкардун В.Д. Маркетинговые основы стратегического планирования: Теория, методология, практика: 
Монография. – М.: Дело, 2005. – 376 с. 

- o‘xshash tovarni mahalliy ishlab chiqarish hajmi; 
- bozor ulushining hisobi; 
- sotish hajmi; 
- sotishning infrastruktura tuzilishi; 
- to‘lovga qodir talab darajasi va dinamikasi; 
- ko‘zda tutilayotgan narx darajasi; 
- avtomobil sifati va texnik darajasiga talablar; 
- xaridning motivi va xulq-atvor xususiyatlari; 
- servisni talab etilish darajasi.  
- bitta xaridning o‘rtacha hajmi. 
2. “Korxonaning bozor strategiyasi” bo‘limida transport korxonaning asosiy raqobatli afzalliklarini aniqlash 

bilan tanlangan bozorda sotishni amalga oshirish imkoniyatlari baholanadi. Buning uchun qo‘yidagi tavsiflar 
muhim hisoblanadi: 

- tanlangan maqsadli bozorda faoliyatning kutilayotgan rentabelligi; 
- korxonaning rejalashtirilayotgan avtomobil sotuvi hajmi; 
- korxonaning bozor ulushi dinamikasi; 
- talab dinamikasi va potensial talab o‘lchami. 
Kompaniyaning raqobatchilik afzalliklarini tovar bo‘yicha, narx darajasi, ko‘rsatilayotgan xizmat assorti-

menti, sotish kanalining samaradorligi, kommunikatsiya siyosatining hozirgi sharoitga mos kelishi va uning 
markasini potensial xaridorlar o‘rtasida mashhurligi bo‘yicha tavsiflash mumkin. 

Strategiyaning mazkur bo‘limida korxona faoliyatini tanlangan bozorda resurslar (moliyaviy, ishlab chiqa-
rish, marketing, inson) bilan ta’minlanganligiga baho berish zarur. Tovar siyosatini ishlab chiqishda qo‘yidagi 
ma’lumotlar hisobga olinadi: 

- tovarning yangilik darajasi; 
- chiqarilayotgan mahsulot assortimenti; 
- bozor segmentidagi o‘xshash tovarlar yoki o‘rinbosar tovarlar soni; 
- bozor segmentining aniq xaridorlar ehtiyojiga mos kelish darajasi; 
- avtomobil sifati; 
- texnologik murakkabligi; 
- sotishgacha va sotuvdan keyingi xizmat ko‘rsatish bo‘yicha talablar darajasi; 
- standartlashtirish yoki tovar moslashuvchanlikning maqsadga muvofiqligi; 
- yangi avtomobil uchun patentni himoya qilish va patent sofligi; 
- kompaniyaning mavjud tashkiliy tuzilishi yangi ishlab chiqarishga mos kelishi; 
- yangi avtomobilni yaratish xarajatlari hajmi; 
- maqsadli bozorda avtomobilni sertifikatlash majburiyligi; 
- maqsadli bozorda yangi avtomobillarni ishlab chiqarish va sotish rentabelligi; 
- investitsiyani qoplash muddati; 
- yangi assortimentni o‘zlashtirish muddati va uni optimallashtirish; 
- bitta avtomobil uchun xarajatlar va boshqalar. 
Sotish siyosatini ishlab chiqishda qo‘yidagilar hisobga olinadi: 
- bozor segmentining sotuv tarmog‘iga talabnomasi; 
- korxona sotuvining tashkiliy tuzilishi va malakali savdo xodimlari soni; 
- bozor segmentida korxonaning ish tajribasini baholash; 
- vositachilar xizmatlaridan foydalanish maqsadga muvofiqligini baholash; 
- vositachilar yordamida sotish hajmining ortish imkoniyatlari; 
- vositachilarning korxonaga nisbatan siyosati; 
- sotish tizimini yaratish uchun moliyaviy mablag‘lar mavjudligi; 
- shaxsiy sotuv tizimi va muqobil takliflar rentabelligini solishtirma baholash; 
- bozorga avtomobillarni yetkazib berishni amalga oshirish; 
- potensial buyurtmachilar soni; 
- buyurtmani taqsimlash xarakteri; 
- sotishning geografik konsentratsiyasi; 
- pirovard iste’molchilar odatlari va afzalliklari; 
- avtomobilning bo‘linuvchanligi; 
- avtomobilning o‘zgaruvchanligi va barqaror emasligi; 
- firma rahbariyatining kurash harakatlari; 
- sotish kanalini nazorat qilish va hokazo. 
Narx siyosatini ishlab chiqib, shunday parametrlarni hisobga olish foydali: 

- raqobatchilar amaliyotini hisobga olgan holda korxonaning  imkoniyati va maqsadlariga mos keluvchi 
narxni tashkil etish usulini tanlash; 

- bitta avtomobil uchun narx darajasi; 
- avtomobildan foydalanish davri bosqichiga mos narx dinamikasi; 
- avtomobilning yangilik darajasi, sifat farqlari va texnik darajasi bo‘yicha assortimentda (nomenklatura) 

narx nisbati; 
- maqsadli bozorda raqobatlashayotgan analog bilan narx darajasi munosabati; 
- talabning elastiklik darajasi; 
- funksional va sof raqobat darajasi; 
- maqsadli bozorga yangi avtomobilni chiqarish uchun narx strategiyasini tanlash; 
- servis siyosati, savdo markasining mashhurlik darajasi, sotish kanalining uzunligi va savdo vositachilari 

turi, yetkazib berish shart-sharoiti, chegirma tizimi va boshqalarning narxga mos kelishi. 
3. “Kommunikatsiya siyosati” bo‘limida avtomobilni bozorga siljitish siyosatini alohida tashkil etuvchilari 

bilan budjetni taqsimlash va ularni tanlashni asoslash, kommunikatsiya vositalari haqidagi masalani hal etish 
tavsiya etiladi.

Reklama kompaniyasi haqida qaror qabul qilish uchun quyidagilarni tahlil qilish zarur: 
- reklama siyosati xususiyatlari; 
- reklama argumentlari; 
- reklama kompaniyasi rejasi; 
- bozor segmentida ko‘zda tutilgan va samarali reklama vositalari; 
- reklama xarajatlari hajmi; 
- reklama samaradorligini baholash usullari; 
- tovar xarakteriga reklamaning mos kelishi; 
- reklama chora-tadbirlarini tovarning yashash davri bilan aloqasi; 
- yarmarka va ko‘rgazmalarning asosiy turlari va ularda qatnashishning imkoniy samaradorligini baholash;
- pirovard iste’molchilar va sotish bo‘yicha vositachilarni rag‘batlantirish vositalarini tanlash; 
- sotishni rag‘batlantirishga moliyaviy mablag‘lar ajratish uslublari, qayd qilingan foizlar uslubi, foyda sum-

masidan foiz belgilash uslubi, kelgusida ko‘zda tutilayotgan yoki o‘tgan davr sotish hajmi va hokazolar. 
Marketing strategiyasini amalga oshirib borish jarayonida budjetni aniqlash orqali qo‘yidagilarni ko‘rib o‘tish 

zarur: 
- strategiyada ko‘rilayotgan barcha marketing chora-tadbirlarini amalga oshirish uchun umumiy xarajatlar 

hajmini; 
- marketing tadqiqotlari xarajatlari; 
- bozorni rivojlantirish prognozini tuzish xarajatlari; 
- korxonaning shaxsiy ishlab chiqarish-sotish imkoniyatlarini o‘rganish uchun xarajatlar; 
- marketing dasturini tuzish uchun xarajatlar; 
- korxonaning marketing bo‘limi xodimlari ish haqi uchun xarajatlar; 
- maxsus marketing va reklama tashkilotlari xizmatlari uchun haq to‘lash xarajatlari; 
- savdo vositachilari xizmatlariga haq to‘lash xarajatlari; 
- marketing dasturini avvaldan va yakuniy samaradorligini baholash uchun xarajatlar; 
- marketing dasturini olib borishda nazoratni amalga oshirish uchun xarajatlar va monitoring. 
“GM Uzbekistan” YOAJ asosiy maqsadi foyda olish bo‘lsa, unga erishish uchun foyda keltiradigan tovarlarni 

sotishni ko‘paytirish, ular hissasini oshirish lozim. Bulardan, o‘z navbatida, qator vazifalar kelib chiqadi. Bu vazi-
falar marketing vazifalari bo‘lib, marketing strategiyasini ishlab chiqishni talab etadi.

Marketing strategiyalarini ishlab chiqish bo‘yicha avtomobil sanoati korxonalarining salohiyatini aniqlash 
bo‘yicha asosiy muammolarni hal etish va tegishli strategiyalarini belgilab olish, korxonaning istiqbolli maqsad-
larini aniqlash uchun tanlangan va tizimlashtirilgan omillarning O‘zbekiston avtomobil sanoatida qay darajada 
shakllanganini aniqlashni taqozo etadi.

Avtomobil sanoati korxonalarida marketing strategiyalarini ishlab chiqish salohiyatini aniqlashning taklif 
etilgan modeliga muvofiq, barcha tanlangan omillar o‘zaro uzviy bog‘liq bo‘lib, ularni ko‘p o‘zgaruvchili funksiya 
ko‘rishida ifodalash mumkin:

     
     INN(F) = f(Fn ) → max, (1)

Bunda: INN – marketing strategiyasini ishlab chiqish salohiyati;
Fn – marketing strategiyasini ishlab chiqishga asos bo‘luvchi n ta omillar guruhi. 
Standart model natijalariga ko‘ra (F1), avtomobil sanoati korxonalari uchun samarali marketing muhiti 

shakllanmaganligi korxonalarda marketing strategiyalarini ishlab chiqish bo‘yicha asosiy yo‘nalishlarni belgi-

lash imkonini bermayapti. O‘zbekiston avtomobil bozorida iste’molga yo‘naltirilganlik, raqobat muhiti korxonalar 
marketing strategiyalarini ishlab chiqish va amalga oshirish imkoniyatlari cheklanishiga sabab bo‘lmoqda, ya’ni 
W(F1)=-0,03 koeffitsiyentni tashkil etmoqda. 

O‘zbekiston avtomobil bozorida raqobat muhitini shakllantirishga qaratilgan barcha zarur choralar korxo-
nalarning samarali marketing strategiyalarini ishlab chiqish borasidagi faoliyati cheklanishiga sabab bo‘lmoqda. 

Avtomobil sanoati korxonalarida marketingdan foydalanish holati (F2) ularda ishlab chiqarish va bozor 
imkoniyatlari rivojlanishiga ijobiy ta’sir etadi. Ya’ni korxonalar amaliyotida foydalanilayotgan marketing ma’lumot-
 lar bazasi mavjudligi, maqsadli rejalarning uzoq muddatliligi, korxonalar zamonaviy axborot kommuni katsiya 
texnologiyalari bilan yetarlicha jihozlanganligi, marketing strategiyalarini ishlab chiqish salohiyatini oshiradi va 
uning qiymati W(F2)= 0,02 koeffitsiyentni tashkil etgan.

O‘zbekiston sharoitida marketing strategiyalarini ishlab chiqish va ularni amalga oshirishga kuchli ta’sir 
etuvchi omillar avtomobil sanoati korxonalarida qo‘shilgan qiymat zanjirida ishtirok etish hisoblanadi (W(F2)= 
0,97). Olingan natijalarga ko‘ra, korxonalarning ichki va tashki marketing doirasi, marketing xizmatlaridan foy-
dalanish ko‘lamini korxonalarda marketing strategiyalarini ishlab chiqish salohiyatini oshirishda eng muhim 
omillar sifatida belgilash mumkin.

Avtomobil bozori sig‘imini o‘rganish asosida ishlab chiqarish quvvatlarini shakllantirish uchun va tovar 
sotish bo‘yicha taqsimlash tarmog‘i tuzilishi uchun asos hisoblanuvchi uning o‘sish dinamikasi baholanadi. 
Bozor faoliyati natijalarni qo‘llash, bozorda ishlash bilan bog‘liq xarajatlarni qoplab, rejalashtirilgan foydani 
olishga kafolat berishi kerakligini hisobga olish kerak.

 Avtomobil segmentining jalb etuvchanlik tuzilishini tadqiq etish raqobat darajasini o‘rganish, mavjud mah-
sulotlar raqobatbardoshligi, xaridorlarga munosabati, taklif etilayotgan va mavjud tovarlarga segment ehtiyoji 
barqarorligini, mavjud xaridor ehtiyojlarini qondiruvchi mutlaqo yangi mahsulotni bozorga kiritish zarurligi va 
imkoniyatini o‘z ichiga oladi. Daromad xaridorlarning munosabatini tabaqalashtiruvchi asosiy omil hisoblanadi.

O‘zbekiston yengil avtomobillar ichki bozorida daromad bo‘yicha   iste’molchilarni uch guruhga segment-
lash maqsadga muvofiq.

Birinchi guruh, eng yukori daromadga ega xaridorlar, amalda ular jami xaridorlarning 10 % ini tashkil etadi. 
Ular eng oliy navli tovarlarni xarid qiladilar, avtomobilsozlikda bu premium klassidagi yengil avtomobillar, xarid 
quvvati hamda o‘z guruhi izzat nafsi bunga imkon beradi. Bunday guruhlar har bir mamlakatda mavjud, ularning 
daromad miqdori mamlakatning umumiy boyligiga bog‘liq.

1-jadval “Avtomobil bozori” matritsasi

Tovarlar
Bozorlar

Joriy Yangi

Joriy

Bozorga chuqurroq kirib borish 
strategiyasi:
-sotishni jadallashtirish;
-yangi xaridorlarni qidirish;
-raqobatchilarni sindirish;
-avtomabilni iste’mol sohasini 
kengaytirish

Bozorni rivojlantirish strategiyasi:
-yangi bozorlar;
-yangi sotish hududlari;
-xalqaro bozorlar;
-avtomobillarni ishlatilishini yangi 
sohalarini tuzish.

Yangi

Avtomobillarni rivojlantirish:
-yangi avtomobilni ishlab chiqarish;
-bitimlarni rivojlantirish;
-litsenziya;
-mahorat bilan sotish.

Diversifikatsiya:
-gorizontal;
-vertikal;
-konsentrik.

O‘zbekistonda bu guruh iste’molchilari yillik oilaviy daromadi 50 mln. so‘mdan ortiq va bular “Captiva” va 
“Malibu” rusumli yengil avtomobillarni xarid qiladilar. 

Ikkinchi guruhga har bir mamlakatdagi o‘rtacha daromad egalari kirib, ularning soni juda ko‘p, garchi bu 
guruhda yana o‘ziga xos tabaqalanish bo‘lsa-da, umuman, bu mamlakatda bozorning umumiy standartini bel-
gilovchi, yalpi tovarlarning asosiy xaridorlari shular hisoblanadi. O‘zbekistonda bu guruh iste’molchilarining yillik 
oilaviy daromadi 40-50 mln. so‘mdan ortiq va bular “Lacetti”, “Cobalt” va “Spark” rusumli yengil avtomobillarni 
xarid qiladilar.

Uchinchi guruh bir shaxs hisobiga eng kam daromad oladigan xaridorlardan iborat. Ular aksariyat holat-
larda ijtimoiy ta’minotning turli ko‘rinishlaridan foydalanadilar, o‘z daromadlarining 80 %iga yaqinini asosiy ehti-
yojlarni qondirishga sarflaydilar.

Inqirozli vaziyatlar sharoitida iste’molchilar ehtiyojiga tayangan holda mahsulot ishlab chiqarish, korxo-
naning bozordagi raqobatbardoshligini oshiradi va o‘z faoliyatini samarali amalga oshirish imkoniyatini beradi. 

Tadqiqotlarga ko‘ra, texnologik innovatsiyalar uchun moliyaviy resurslar bilan bog‘liq muammolar yuzaga kel-
ganda, innovatsion marketing korxonaning raqobat kurashida asosiy dastak sifatida xizmat qiladi. Korxonaning 
bozor muhitidagi faoliyati uning mijozlari tomonidan belgilanadi. Agar, mijozlar korxona mahsulot va xizmatla-
rini ularni yaratish uchun ketgan xarajatlarga nisbatan ko‘proq baholasalar, biznes rivojlanadi, aks holda unga 
tashqi yordam zarur bo‘ladi yoki bunday korxona inqirozga yuz tutadi. 

Korxonalar faoliyati tahliliga asosan, marketingda innovatsiyalardan foydalanish, iste’molchilar talabini 
to‘liq qondirish hamda yangi bozorlarni egallash imkoniyatini beradi. 

Ilmiy izlanishlar natijasida innovatsiya o‘z ahamiyatiga ko‘ra quyidagi ikki guruhga ajratilishi ma’lum bo‘ldi: 
1. Shakliga ko‘ra innovatsiya: mahsulot innovatsiyasi (innovatsion faoliyatning moddiy natijasi), innovat-

sion xizmatlar (nomoddiy natija), jarayon va texnologik innovatsiya (texnologiyaning o‘zgarishi), kadrlar inno-
vatsiyasi hamda yangi yoki takomillashtirilgan ishlab chiqarish tizimlari. 

2. Yangilik darajasiga ko‘ra innovatsiya: inkremetal (quyi, o‘suvchi), modulli, arxitekturali va radikal 
(yuqori). 

Binobarin, innovatsiyalar yangilikni tavsiflovchi hamda samara keltiruvchi mahsulot, xizmat va jarayon-
larda turli darajadagi o‘zgarishlarni nazarda tutadi. O‘rganishlar ko‘rsatadiki, texnologiya rivojlanishi innovatsion 
boshqaruv hamda innovatsion marketing bilan birgalikda borishi lozim. Ularga quyidagilarni keltirish mumkin: 

1. Texnologik innovatsiyalarni yuritish shakllari va yangi bozorlarni egallash. 
2. Iste’molchilar faolligini rag‘batlantirishning yangi usullarini ishlab chiqish. 
3. Kombinatsiyalashgan innovatsion marketing. 
Makroiqtisodiy nuqtayi nazardan o‘rganilganda bir qator muammolarni innovatsiyalar yordamida hal etish 

mumkin. Yaqin yillargacha firmalar o‘z daromadlarini ekstensiv rivojlanish, boshqacha aytganda, ishlab chiqa-
rilayotgan tovarlar sonini ko‘paytirish hisobiga oshirib kelgan. Rivojlangan mamlakatlarda aholi soni oshishi-
dagi to‘xtash mazkur mamlakatlar iqtisodiyotida innovatsiyalardan keng va samarali foydalanishni taqozo 
etgan bo‘lsa, yana bir omil sifatida ishlab chiqarish xomashyosi baholarining ortishi, innoovatsion jarayonlarni 
tezlashtirishda muhim turtki bo‘lganligini kuzatish mumkin.

-1-
Ehtiyojlar tahlili

Bozor segmentatsiyasi

-5-
Rivojlanish strategiyasini 

tanlash

-6-
Marketing tarkibiy qismi

-7-
Budjet mrketing rejasi 

nazorati

-4-
Tortfel tahlili

Mahsulot Ilgari surishBaho Joy

-2-
Jozibadorlik

xatar ehtimolligi

-3-
Raqobatbardoshlik

Kuchli va kuchsiz tomoni

1-rasm. Innovatsion marketing kompleksi

Innovatsion mahsulot, o‘z navbatida, jismoniy hamda axborot omillari bilan tavsiflanadi. Zamonaviy 
iste’molchi tomonidan ma’lum bir jismoniy xususiyatlari yig‘indisi sifatida o‘rganiluvchi innovatsion tovar iste’mol-
chilar uchun jozibali emas, shu sababli, ularga talab ham yuqori emas

3-rasm. Innovatsion marketing jarayonining tizimli xususiyatlari

Iste’molchi, birinchi navbatda, uning mahsulotning jismoniy, axborot, yetkazib berish shartlari singari 
bir qator xususiyatlari bo‘yicha istagini ifodalovchi mahsulotning umumiy konsepsiyasini qabul qilishi lozim. 
Iste’molchi umidining ustunligini yengish uchun qo‘shimcha foyda keltiruvchi kengaytirilgan mahsulot konsep-
siyasi ishlab chiqiladi.

Ilmiy izlanishlar ko‘rsatadiki, innovatsion marketing konsepsiyasi, bozorni tadqiq qilish asosi hamda korxona 
raqobatbardosh strategiyasini izlash hisoblanadi. Innovatsiyalarni boshqarishga marketing orqali yondashuv 
kompleks o‘rganiladi va u asosan, ishlab chiqaruvchi hamda iste’molchi nuqtayi nazaridan ko‘rib chiqiladi.

Innovatsion marketing, o‘z navbatida, innovatsion strategiyani ishlab chiqishni, bozorni tahlil qilish va ope-
rativ marketingni o‘z ichiga oluvchi yetti asosiy bosqichdan iborat.

Korxona innovatsion faoliyatining asosiy vazifalaridan biri – yuqori menejment bilan asosiy innovatsion 
marketing strategiyasini shakllantirish, uning bozor segmenti bo‘yicha joylashish chegarasini aniqlash, amalga 
oshiruvchi ijrochilarni tayinlash, bozor munosabatlarining har bir ishtirokchisi uchun ma’lum amaliy direktivni 
amalga oshirish muddatini belgilashdan iborat. Shu sababli, strategik marketing tadqiqotlari tarkibiga korxona 
innovatsion siyosatining bir qismi bo‘lgan, innovatsion marketing jarayonlarining asosiy tizimli xususiyatlari 
kiradi. 

Tadqiqotlarga ko‘ra, bozorga yangilikning kirish strategiyasi va taktikasi marketing tadbirlarining muhim 
yo‘nalishlaridan hisoblanadi. U o‘zida yangi mahsulotlarni bozorlarda joylashtirish va sotish yo‘llarini shakllan-
tirishga asoslangan yangilikning raqobatbardosh strategiyasini o‘z ichiga oladi. 

X U L O S A  V A  T A K L I F L A R
Innovatsion marketing korxonaning ishlab chiqarishni takomillashtirish va bozor sharoitiga ta’sir ko‘rsatishga 

asoslangan faoliyatidir. 
Izlanishlar natijasiga ko‘ra, innovatsiya hayotiy davrining har bir bosqichi turli marketing usul va yondashuv-

lari, turli strategiya va taktikani talab etadi. 

Innovatsion jarayon

Maqsadli yo‘nalish

Komplekslilik

Tizimlilik

Moslashuvchanlik

Innovatsion prognozlash

Innovatsiyalarni 
rejalashtirish

Innovatsiyalar uchun 
shart-sharoitlar

Riskni minimallashtirish

Marketing

Iqtisodiy, tashkiliy

Texnologik

Ijtimoiy

Iyerarxik

Dinamik

Bosqichli

Ilmiy, murakkab

Prinsiplar Maqsadlar Shakllar Xususiyatlar

Innovatsion marketing tadbirlari tizimi faqatgina ishlab chiqarishni yangilash bilan emas, balki kapitalning 
jamlanishi va oqimi dinamikasi bilan uzviy bog‘langan. 

Innovatsion marketing raqobatchilariga nisbatan ko‘proq foyda olishni istagan korxonalar uchun muhim 
bo‘lib, innovatsiya va yangiliklarga asoslangan ustun raqobat strategiyasini shakllantiradi. 

Shuningdek, innovatsion marketing faqatgina bozordagi yangi mahsulotni yoki mavjud mahsulotni sotish 
emas, balki yangi texnologiyalardan: yangi mahsulot yoki texnologik jarayon bo‘yicha ixtiro va nou-xaular uchun 
litsenziyalarni sotish hamda uni tayyorlash uchun uskunalarni takomilashtirishni nazarda tutadi.

Innovatsion marketingning muhim shakllaridan biri – strategik hamda operativ marketing hisoblananib, 
ularni yangi muhandislik innovatsiyalari bilan uyg‘unlashtrish lozim.

Strategik innovatsion marketingning asosiy yo‘nalishlaridan biri bozorga yangiliklarni kiritish strategiyasini 
ishlab chiqishdan iborat bo‘lib, quyidagilarni taklif beramiz: 

- innovatsion marketing faoliyatining ilmiy-amaliy dasturi va rejalarini ishlab chiqish; 
- marketing innovatsiyalarini ishlab chiqish va ularni qo‘llash jarayoni ustidan kuzatuv va baholashni amalga 

oshirish; 
- mahsulotni ishlab chiqishdan iste’molchilarga xizmat ko‘rsatishgacha yagona innovatsion siyosatni 

amalga oshirish; 
- korxonada va undan tashqarida innovatsion faoliyatni muvofiqlashtirish; 
- malakali xodimlar yordamida marketing innovatsiyalarini ishlab chiqish amaliyotini muntazam takomil-

lashtirishni ta’minlash; 
- innovatsion marketing muammolarini kompleks hal etish uchun maqsadli guruhlarni shakllantirish mam-

lakatning  taraqqiyotida samarali xizmat qiladi.

